


Ўзбекистон Республикаси номидан

2019 йил январь ойининг 25 куни жиноят ишлари бўйича Қарши туман судининг ўз биносида очиқ суд мажлиси бўлиб, шу туман судининг раиси Ф.Чориевнинг раислигида, судья ёрдамчиси Ф.Эгамбердиевнинг котиблигида, тарафлардан давлат айбловчиси Қарши туман прокурорининг катта ёрдамчиси ҳисобидан иш ўрганувчи С.Султонов, судланувчи А.Аминов ва Х.Халилов уларнинг ҳимоячиси-адвокат М.Лутфуллаев, З.Авазов, Х.Бердиев, М.Тилакова, А.Азизов, К.Эгамбердиев, С.Камолова, Э.Темиров ва Д.Хотамоваларнинг иштирокида, Аминов Ахмаджон Хамракулович ва Халилов Хуршид Акмаловичларга нисбатан 
1-1802-1901/5-сонли жиноят ишини кўриб чиқди.

Судланувчи Аминов Ахмаджон Хамракулович (Aminov Axmadjon Xamrakulovich), 1988 йил 22 октябрда Қарши туманида туғилган, ўзбек, Ўзбекистон фуқароси, маълумоти ўрта, оилалик, 1 нафар фарзанди бор, ишламаган, муқаддам: Жиноят ишлари бўйича Шаҳрисабз туман судининг 2017 йил 11 январдаги ҳукмига кўра, Ўзбекистон Республикаси Жиноят кодекси 169-моддаси 4-қисмининг “в” банди билан ЖКнинг 57-моддаси қўлланилиб, 6 йил озодликдан маҳрум қилиниб, Ўзбекистон Республикаси Олий Мажлиси Сенатининг 2016 йил 12 октябрдаги “...амнистия тўғрисида”ги Қарорининг 
6-банди “а” кичик бандига асосан жазо муддати учдан бир қисмига қисқартирилган, Жиноят ишлари бўйича Зангиота туман судининг 2017 йил 18 декабрдаги ажримига кўра, ўталмай қолган 1 йил 3 ой 22 кун озодликдан маҳрум қилиш жазоси умумий тартибли колония туридан манзил колония турига алмаштирилган, ҳозирги кунда жазо ўтамоқда, илгари қамалгунига қадар Қарши тумани, “Бодомзор” МФЙ, Қуйи-Бешкент кўчаси 15-уйда яшаган, мазкур жиноят иши юзасидан эҳтиёт чораси сифатида 2018 йил 2 сентябрдан қамоқда сақланмоқда, айблов хулосаси нусхасини 2019 йил 8 январь куни олган,

Ўзбекистон Республикаси Жиноят кодекси 169-моддаси 3-қисмининг “а” банди билан;

Судланувчи Халилов Хуршид Акмалович (Xalilov Xurshid Akmalovich), 1991 йил 15 ноябрда Қарши шаҳрида туғилган, ўзбек, Ўзбекистон фуқароси, маълумоти ўрта-махсус, буйдоқ,  ишламаган, муқаддам: Жиноят ишлари бўйича Қарши туман судининг 2016 йил 1 июндаги ҳукмига кўра, Ўзбекистон Республикаси Жиноят кодекси 248-моддасининг –қисми ва 248-моддасининг 3-қисми билан ЖКнинг 57,59-моддалари тартибида, 7 йилга озодликдан маҳрум қилиш жазоси тайинланган, Ўзбекистон Республикаси Олий Мажлиси Сенатининг 2016 йил 12 октябрдаги “...амнистия тўғрисида”ги Қарорининг 6-банди “а” кичик бандига асосан жазо муддати учдан бир қисмига қисқартирилган, Жиноят ишлари бўйича Муборак туман судининг 2018 йил 18 январдаги ажримига кўра, ўталмай қолган 1 йил 11 ой 4 кун озодликдан маҳрум қилиш жазоси Жиноят кодекси 74-моддасига асосан, шу муддатга иш ҳақининг 20 фоизини давлат даромади ҳисобига ушлаб қолган ҳолда, ахлоқ тузатиш ишлари жазосига алмаштирилган, бугунги кунда 1 йил 5 ой 1 кун жазосини ўтамаган, Қарши тумани, “Керайит” МФЙ, Сарой қишлоғи, Тикланиш кўчаси, 14-уйда яшаган, мазкур жиноят иши юзасидан эҳтиёт чораси сифатида 2018 йил 2 сентябрдан қамоқда сақланмоқда, айблов хулосаси нусхасини 2019 йил 8 январь куни олган,

Ўзбекистон Республикаси Жиноят кодекси 169-моддаси 3-қисмининг “а” банди билан айбланган.
Суд, судланувчилар, жабрланувчилар ва гувоҳларнинг кўрсатувларини эшитиб, иш бўйича тўпланган далилларни текшириб, баҳолаб, тарафларнинг музокара нутқлари ҳамда судланувчиларнинг охирги сўзини тинглаб, муҳокама қилиб, қуйидагиларни,

а н и қ л а д и:

Судланувчи А.Аминов илгари ўғирлик жинояти содир этганлиги бўйича судланиб, жазо ўтаётганидан ўзига тегишли хулоса чиқармасдан, хавфли рецидивист бўлгани ҳолда, 2018 йил 3 август куни соат 1600ларда Қарши тумани “Дўстлик” МФЙ, Мустақиллик кўчаси, 32-уйда яшовчи фуқаро Авазов Зокир Ўктамовичга тегишли, яшаш уйи рўпарасидаги очиқ ер майдонида боғланиб турган, унга тегишли 1 бош, қора тусли, 1,5 ёшли, бозор баҳоси 1.500.000 сўмлик қозоқи зотли қўчқори ва 1 бош, қора тусли, 2 ёшли, бозор баҳоси 1.000.000 сўмлик, қозоқи зотли қўйи, жами 2 бош бозор баҳоси 2.500.000 сўмлик майда шохли молларини яширин равишда ўғирлаш йўли билан талон-торож қилган.
Шунингдек, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, 2018 йил 12 август куни соат 1300ларда Қарши тумани, Лаганди қишлоғида яшовчи фуқаро Бердиев Ҳусниддин Алланазаровичнинг автомашиналарни ювиш ва омухта ем тарқатиш шаҳобчаси яқинида, йўл четида боғлиқ ҳолатда турган, унга тегишли 1 бош, қизил тусли, бозор баҳоси 1.500.000 сўмлик бузоғини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, 2018 йил 16 август куни соат 1330ларда Қарши тумани, Батош маҳалласида яшовчи фуқаро Тилакова Муяссарнинг яшаш уйи олд томонидаги очиқ ер майдонига боғланган ҳолатда турган, унга тегишли 1 бош, қизил тусли, 7 ойлик, бозор баҳоси 1.500.000 сўмлик бузоғини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, 2018 йил август ойининг ўрталари (тахминан 17 август)да соат 1400ларда Қарши тумани, Кўчкак қишлоғида яшовчи фуқаро Азизов Ахмат Хомитовичнинг яшаш уйи атрофидаги атрофи очиқ ҳолатдаги ер майдонидан, унга тегишли 
1 бош, қора тусли, 7 ойлик, бозор баҳоси 1.500.000 сўмлик бузоғини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, жиноий шериги Х.Халилов билан ўзаро олдиндан жиноий тил бириктириб, бир гуруҳ бўлишиб, ўзи жиноий гуруҳнинг фаол аъзоси сифатида биргаликда 2018 йил 19 август куни соат 1530ларда Қарши тумани, Пахтазор қишлоғида яшовчи фуқаро Эгамбердиев Кодир Исматовичга тегишли, атрофи очиқ ер участкасида боғлиқ ҳолда турган бир бош, сариқ-қизил тусли, бозор баҳоси 3.500.000 сўмлик ҳўкизини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, жиноий шериги Х.Халилов билан ўзаро олдиндан жиноий тил бириктириб, бир гуруҳ бўлишиб, 2018 йил 26 август куни соат 1430ларда Косон тумани, Қўнғирот ФЎЎБО, Насаф қишлоғида яшовчи фуқаро Камолова Сурайё Пулатовнанинг яшаш хонадони олдидаги атрофи очиқ ҳолдаги ер майдонида боғланган ҳолда турган, ёши тахминан 6 ойлик, бозор баҳоси 1.500.000 сўмлик бузоғини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, жиноий шериги Х.Халилов билан олдиндан ўзаро жиноий тил бириктириб, бир гуруҳ бўлишиб, 2018 йил 30 август куни соат 1500ларда Қарши тумани, Ниёзмудин қишлоғида яшовчи Темиров Элбек Салимовичнинг яшаш хонадони орқа томонидаги атрофи девор билан ўралмаган, очиқ ҳолатдаги ер майдонида боғлиқ турган, унга тегишли бўлган бир бош, уч ёшли, қора тусли, бозор баҳоси 800.000 сўмлик қўй ва бир бош, тўрт ёшли, қора тусли, бозор баҳоси 900.000 сўмлик қўйи, жами бўлиб, 1.700.000 сўмлик 2 бош майда шохли молларини яширин равишда ўғирлаш йўли билан талон-торож қилган.
Бундан ташқари, А.Аминов хавфли рецидивист бўлгани ҳолда, ўзининг жиноий ҳаракатларини такроран давом эттириб, жиноий шериги Х.Халилов билан олдиндан ўзаро жиноий тил бириктириб, бир гуруҳ бўлишиб, 2018 йил 30 август куни соат 1530ларда Қарши тумани, “Ғубдин” МФЙ, Дўстлик кўчаси, 11-уйда яшовчи Хотамова Дилрабо Шокировнанинг яшаш хонадони олдидаги кўчада атрофи очиқ ҳолдаги майдонда, дарахт тагида боғлонган ҳолатда турган, 1 ойлик, қизил тусли, бозор баҳоси 800.000 сўмлик бузоғини яширин равишда ўғирлаш йўли билан талон-торож қилган.
Судланувчи А.Аминов суд мажлисида ўзига нисбатан қўйилган айбга тўлиқ иқрорлик билдириб, илгари ҳам ўғирлик жинояти содир этганлиги бўйича айни вақтда озодликдан маҳрум қилиш жазосини Муборак туманидаги 67-сонли ЖИЭМда ўтаб, муассасага қарашли Қўнғиртоғ пости яқинида жойлашган ғишт ишлаб чиқариш заводда кечки сменада ишлаб келаётганлигини, маҳкум Х.Халилов билан 2017 йилда Зангиота туманидаги 65-сонли ЖИЭМда танишиб қолганлигини, жазони ўташ давомида ишлаган иш ҳақини жамғариб келганлиги, маҳкум А.Джалилов билан бир вақтда жазо ўтаб, бирга ишлаётганлиги сабабли яқиндан таниш эканлигини, заводда 2018 йил август ойидан буён кўмир ташиш билан шуғулланиб келиб, эрталаб соат 700дан кеч соат 1000га, кеч соат 1630дан соат 2100га қадар ишлаб, қолган вақтларда дам олишини, ғишт ишлаб чиқариш заводдни орқа томонида тупроқ тўкиладиган жойдан яширинча чиқиб, кўчага айланишга чиқиб келишини, жазони ўташ давомида ишлаган иш ҳақларини жамғарма қилиб йиғиб келганлиги сабабли маҳкум А.Джалилов унга пул кераклигини айтиб, ундан қарз сўраганида, унга 600.000 сўм қарз бериб юборганлигини, орадан бир неча кун ўтиб, ундан қарзини қайтаришини сўраганида, уйида эски “Ваз-2106” русумли автомашинаси борлигини, уни сотиши билан унинг қарзини беришини айтганлиги, шунда у билан ушбу автомашинани 6 ой давомида бўлиб-бўлиб, 8.000.000 сўмга сотиб олишга келишиб, ундан олган 600.000 сўм қарзига яна 300.000 сўм қўшиб бериб, қолганини эса ойма-ой бўлиб беришини айтганида, А.Джалилов уйидагиларига телефон қилиб, “Ваз-2106” русумли давлат рақами 70 Н 815 NA автомашинани унга бериб юборишини айтганлиги сабабли 2018 йил тахминан 27 ёки 28 июль куни тушлик вақти А.Джалиловнинг қайинотасининг уйидан автомашинани бошқариб келиб, ушбу автомашинани ғишт ишлаб чиқариш завод ўрмон хўжалик ичига қўйганлигини, шундан сўнг машинани пулини бериши учун пул топиш мақсадида, 2018 йил 3 август куни соат 1330ларда, А.Джалиловга тегишли “Ваз-2106” русумли автомашина билан кўчага чиқиб, соат 1430ларда Қарши тумани, “Дўстлик” маҳалласига келиб, йўл ёқасидаги латок ёнидаги дарахтлар орасида 1 бош қора тусли қозоқи қўчқор ва 1 бош қора тусли қазоқи қўйни атрофда ҳеч ким йўқлиги сабабли ўзи бошқариб келган машинага ортиб, ушбу қўйларни Қарши шаҳар “Арабхона” маҳалласига олиб бориб, А.Джалиловга қўнғироқ қилиб, автомашинаси учун тўловга тоғасидан икки бош қўчқор ва қўй олиб келганлигини, уни қарзига беришини, уйини яшаш манзилини берса уйига олиб боришини айтганида, унга уйига боришни тушунтирганлиги, шундан сўнг А.Джалиловнинг яшаш уйига икки бош қўйларни олиб бориб, иккаласини 1.200.000 сўмга беришга келишиб, машина учун тўланиши керак бўлган пулга ҳисоблаб қайтаришини айтганлиги, 2018 йил 12 август куни соат 1200ларда ғишт ишлаб чиқариш заводдан яширинча чиқиб, ўзи А.Джалиловга тегишли “Ваз-2106” русумли автомашинада Қарши тумани, Лаганди қишлоғига келиб, ем шахобча, мойкани ёнидаги йўл ёқасида боғланган ҳолатда турган 1 бош сариқ-қизғиш тусли, 7 ойлик катталикдаги бузоқчани атрофда ҳеч ким йўқлигидан фойдаланиб, яширин равишда машина салонига ортиб, уни ҳам Қарши шаҳар, Арабхона маҳалласига олиб бориб, А.Джалиловни уйига олиб бориб, уни ҳам 1.000.000 сўмга ҳисоблаб, машина пулидан чиқаришга келишиб, сўнг заводга ишига борганлиги, 2018 йил 16 август куни соат 1330ларда ғишт ишлаб чиқариш заводини орқа томонидан девори йўқ жойидан яширинча ташқарига чиқиб, ўрмон хўжалиги ичида бўлган ўзи яшириб қўйган “Ваз-2106” русумли автомашинада Қарши тумани, Батош маҳалласига келганида, йўл ёқасидаги олди панжара решоткали уй олдида бир бош сариқ-қизғиш тусли ҳўкизча дарахт тагида боғлиқ ҳолда турганлиги сабабли атрофда ҳеч ким йўқлигидан фойдаланиб, уни ушбу хўкизчани машинаси салонига юклаб, уни ҳам машина пулидан яна 1.000.000 сўм чегириш учун А.Джалиловнинг Қарши шаҳар, Арабхона маҳалласидаги яшаш уйига олиб бориб ташлаб, заводга ишига борганлиги, 2018 йил август ойи ўрталарида тахминан 17 август куни, соат 1330ларда бошқарувидаги “Ваз-2106” русумли автомашинасида Қарши тумани, Кўчкак қишлоғи ҳудудига келиб, йўл ёқасида дарахтлар тагида турган 3-4 та қорамолларни ичидан бир бош қора тусли бузоқни атрофда ҳеч ким йўқлигидан фойдаланиб, яширин равишда машинаси салонига ортиб, уни ҳам А.Джалиловга 1.500.000 сўмга нархлаб, машина пулидан чегиришини айтиб, уни ҳам Қарши шаҳар, Арабхона маҳалласидаги А.Джалиловни яшаш уйига олиб бориб ташлаганлигини, 2018 йил 19 август куни соат 1400 ларда Х.Халиловни уяли телефонига қўнғироқ қилиб, у билан учрашиб, сўнг унга машинани А.Джалилов исмли маҳкумдан ойма-ой бўлиб бериш шарти билан сотиб олганлигини айтиб, машинани пулини бериш учун чорва молларини яширин равишда ўғирлаш йўли билан қоплаётганлигини, унга ўғирлик қилишда ёрдамлашишини илтимос қилганида Х.Халилов унинг таклифига рози бўлганлиги, шундан сўнг у билан Қарши тумани, Пахтазор қишлоғига соат 1530ларда бориб, у ерда йўл ёқасида бир бош ҳўкизча боғланган ҳолатда турганлигини кўриб, уни ўғирлаш учун уни олдига бориб, атрофда ҳеч ким йўқлигидан фойдаланиб, Х.Халилов билан ушбу ҳўкизчани яширин равишда ўғирлаб Қарши шаҳар, Арабхона маҳалласида яшовчи А.Джалиловнинг яшаш уйига олиб борганлиги ва унга 1.000.000 сўмга нархлаб сотиб, машина пулидан чегиришга келишганлигини, шундан сўнг орада машинасини Х.Халилов орқали унинг амакиси Э.Халиловга таъмирлатиб олганлигини, 2018 йил 26 август куни Х.Халилов билан соат 1530ларда Қарши шаҳри, Ерқўрғон бозоридан Косон туманига Насаф хўжалиги томон кетишдаги катта кўприкдан ўтиб, орқага қайрилиб олиб, бир кўчага кириб, у ердан бир уй олдида дарахт тагида боғланган ҳолатда турган уч бош қорамолларнинг бир бош қизил тусли бузоқни атрофда ҳеч ким йўқлигидан фойдаланиб, яширин равишда ўғирлаш йўли билан Қарши шаҳар, Арабхона маҳалласида яшовчи А.Джалиловга 900.000 сўмга келишиб, унга машина учун бўлган қарзи ҳисобида чегиришга келишиб, ўғли М.Бобоқуловга ташлаб кетганлиги, 2018 йил 30 август куни соат 1430ларда Х.Халилов билан Қарши тумани, Ғубдин қишлоғидаги уйни олдида бўлган икки бош қўйларни атрофда ҳеч ким йўқлигидан фойдаланиб, яширин равишда ўғирлаш йўли билан ўзлари бошқариб юрган “Ваз-2106” русумли автомашина салонига юклаб кетаётганларида йўлда икки бош сигирлар борлигини кўриб, уларни олдига тўхтаб, қизил рангли бузоқни ипини узиб, машинани орқа салонига юклаб, сўнг Х.Халилов билан машинада А.Джалиловни уйига олиб бориб, 2 бош қўйларни унинг ўғли М.Бобоқуловга топшириб, бир бош хўкизчани эса машина орқа юкхонасида қолдириб, сўнг Х.Халиловни йўлда қолдириб, ўзи ғишт заводга борганлиги ва А.Джалиловга қўй учун пул ёки машинани ремонт қилдириб беришини айтганида, унга ўғли М.Бобоқулов кечга яқин пул олиб келиб беришини айтганлигини, шундан сўнг кечки пайти М.Бобоқулов унга 800.000 сўм олиб келганлиги, шундан 250.000 сўмини ўзини эҳтиёжига, қолган қисмини эса 67-ЖИЭМга топшириб қўйганлиги, шундан сўнг кечга яқин А.Джалилов унга қўнғироқ қилиб, машина билан уйига олиб келган чорва моллари ўғрлик эканлигини сўраганида, уларни танишларидан илгари берган қарзлари эвазига олиб келганлигини айтган, сўнг профилактика инспектори унга тегишли машинани қидириб юрганлигини айтганлиги сабабли Х.Халиловга қўнғироқ қилиб, унга ғишт завод олдидаги ўрмон хўжалиги ичида турган машинани уйига олиб кетиб, бир бош хўкизчани уйига олиб бориб қўйишини айтганлиги, лекин эртаси куни ИИБ ходимлари Х.Халиловни ушлаганлигини билганлигини, ҳозирги кунда иш бўйича етказилган зарарлар жабрланувчиларга тўлиқ қайтарилганлиги ва қайтарилмасдан қолган қисмини ишлаб қоплаб беришини, жабрланувчиларни унга нисбатан даъвоси йўқлигини, А.Джалилов ва унинг ўғлининг уни қилган ўғирлик жиноятини содир этганлигидан хабари бўлмаганлигини, уларга ўғирлик йўли билан олиб борган чорва молларини қариндошлари ёки илгаридан бўлган қарзлари эвазига олганлиги ҳақида айтганлиги, ҳозирги кунда қилган ишидан пушаймон эканлигини инобатга олиб, унга нисбатан жазо тайинлашда қонуний енгиллик беришни сўраб кўрсатув берди.
Судланувчи Х.Халилов суд мажлисида ўзига нисбатан қўйилган айбга тўлиқ иқрорлик билдириб, илгари ҳам ўғирлик жинояти содир этганлиги бўйича айни вақтда жазо ўтаб келаётганлигини, судланувчи А.Аминов билан Тошкент вилоятидаги 67-сонли ЖИЭМда жазо ўтаётган вақтида танишиб қолганлиги, 2018 йил 19 август куни соат 1400ларда 94 337 29 59 телефон рақамига А.Аминов ўзининг 90 721 99 85 телефон рақамидан қўнғироқ қилиб, қаерда эканлигини сўраганида, унга қурилиш ишларида ишлаётганлигини айтганида, унга иши борлигини айтиб, 30 минтулар ўтгач олдига “Ваз-2106” русумли машинада келиб, ушбу автомашинани жазони ўташ муассасида бирга жазо ўтаётган маҳкум А.Джалиловдан 8.000.000 сўмга 6 ой давомида бўлиб бериш шарти билан сотиб олганлигини, машина пулини тезроқ қилиб беришини айтиб, у билан бирга мол ўғирлик қилишни таклиф қилганида, унинг таклифига рози бўлиб, у билан биргаликда шу куни соат 1430ларда Қарши тумани, Пахтазор қишлоғида юрганларида йўл чеккасидага ариқ ёнида сариқ рангли хўкизчани боғланган ҳолатда турганлиги сабабли атрофда ҳеч ким йўқлигидан фойдаланиб, уни машина салонига ортиб, Қарши шаҳар, Арабхона маҳалласида олиб борганларида, А.Аминов унга ушбу бир бош хўкизчани А.Джалиловни уйига олиб боришини ва машина пулига ҳисоблаб беришини, машина қарзини тўлиқ қоплаб берганидан сўнг унга мол беришини ва уни семиртириб боқиб фойдаланишини айтиб, уни маҳалла бошида қолдириб ўзи машинада А.Джалиловни уйига кетиб, бироздан сўнг бир бош хўкизчани ташлаб келганлигини, 2018 йил 24 август куни соат 1200ларда судланувчи А.Аминов унга қўнғироқ қилиб, машинасни бир-икки жойларини кузов таъмирлаш ишларини бажарувчи устага кўрсатишини айтганида, унга амакиси Э.Халилов кузов устаси эканлигини, унга олиб келса тўғрилатиб беришини айтганлиги, шундан сўнг А.Аминов унга машинасини олиб келганлигини ва машинани устахонага бергач эртаси куни тўғрилатиб, А.Аминовни ўзи олиб кетганлигини, 2018 йил 26 август куни соат 1400ларда Қарши шаҳар, Араловул маҳалласида қурилишда ишлаётган вақти А.Аминов уяли телефонидан қўнғироқ қилиб, ундан қаерда эканлигини сўраганида, унга иш жойини айтганида, орадан 15 минутлар ўтгач А.Аминов ўзини бошқарувида бўлган автомашинада шу ерга келиб, яна бирга ўғирликка боришни айтганида, унга биринчи ўғирликдан унга бирон нарса бермаганлигини айтганида, бугунги ўғирликда қўй ёки хўкиз олса унга беришини айтганлиги сабабли унинг таклифига рози бўлиб, уни машинасида Ерқўрғон бозоридан Косон туманига томон кетиб катта кўприкдан ўтиб, орқага қайрилиб олиб, сўнг бир кўчага киришдаги уй олдидан ўтувчи ариқнинг ёқасидаги тераклар орасида боғланган ҳолатда турган икки бош ёш бузоқчалар турганлиги кўришиб ушбу бузоқларни бирини А.Аминов билан яширин равишда ҳеч ким йўқлигидан фойдаланиб машинага ортиб, уни ўғирлаш йўли билан олиб кетганликларини, бу вақтда соат 1530лар бўлганлиги, А.Аминов ушбу бузоқчани ҳам машинани пулига ҳисоблаб беришини айтиб, Қарши шаҳар, Арабхона маҳалласига олиб келиб, уни маҳалла бошида қолдириб, ўзи машинада ушбу бузоқчани А.Джалиловни яшаш уйига олиб кетганлигини, уни кўча бошига ташлаб кетаётган вақтида унга кетиши учун пули йўқлигини айтганида, ўзи ишлаб келаётган ғишт заводни олдига келиб уни кутиб туришини айтганлиги сабабли у ерга бориб, А.Аминовни кутиб турганида, А.Аминов унга 10.000 сўм пул олиб келиб берганлигини, 2018 йил 30 август куни соат 1400ларда уйига А.Аминов А.Джалиловдан сотиб олган автомашинасида уйига келиб, унга ўғирликка бирга боришини айтиб у билан соат 1430ларда Қарши тумани, Ғубдин қишлоғи ичидан ўтиб кетаётганида ўнг томондан уйларни бирини олдида экилган бедазорни олдида 2 бош қўйларни боғланган ҳолатда эканлигини кўриб, шу ерга машинада бориб, уларни А.Аминов билан бирга машинага ортиб, машинани ўзи бошқариб кетаётганларида, йўлни чап томонида уй олдида икки бош қорамоллар боғланган ҳолатда турганлиги сабабли у ерга машинани тўхтатиб, А.Аминов билан бир бош қизил  рангли бузоқни машина салонига ортиб, улар яна Қарши шаҳар, Арабхона маҳалласига олиб борганликларини, шунда машина салонида бўлган бир бош бузоқни машинани юкхонасига ортиб, икки бош қўйларни эса машинани салонига ортганларида, А.Аминов унга қўйларни А.Джалиловга сотиб, пулига машинани ремонт қилдиришини бир бош бузоқни эса унга совға қилишини, машинани ғишт завод олдида қолдиришини ва машинани уйига бошқариб кетиб, бир бош бузоқчани уйига тушириб олиб, машинани эса ремонт қилдиришини айтганлигини, шунда унга пули йўқлиги сабабли шу ерда кутиб турганида А.Аминов қайтиб келганлигини ва унга 10.000 сўм такси пули бергач унга йўлда ЙПХ ходимлари кўп эканлигини, кечроқ олиб кетишини айтиб кетганлигини ва 2018 йил 31 август куни соат 600ларда А.Аминовни жазо ўтайдиган жойи атрофидаги ўрмон хўжалигига қарашди дарахт тагида турган А.Аминов бошқариб юрган “Ваз 2106” автомашинани уйига бошқариб кетиб, бир бош бузоқчани уйига туширган вақтида А.Аминов унга қўнғироқ қилиб, уларни ўғирлик жиноятларини содир қилганлик ҳолатларидан ИИБ ходимлари хабар топганлигини ва машинани қидириб юрганлигини, унга машинани ичларини тозалаб, ремонт қилдириш учун устахонага олиб боришини айтганлигини, у эса устахонага олиб борганида тушликдан сўнг амакиси унга машинада ўғирлик жиноят содир этганликларини, бу ҳолатда ИИБ ходимлари билганликларини ва машинани қидириб юрганлигини айтганлиги сабабли ўз ихтиёри билан туман ИИБ ходимларига А.Аминов билан биргаликда ўғирлик жиноятини содир қилганликларини айтиб, уларга бир бош ўғирлаб олиб келган бузоқ ва машинани топширганлигини, ҳозирги кунда ўғирликда иштирок этган барча чорва моллари жабрланувчиларни ўзларига қайтарилганлиги сабабли жабрланувчиларни унга нисбатан даъвоси йўқлигини, шунингдек, унинг айбига иқрор ва пушаймонлигини ҳисобга олиб, унга нисбатан қонуний енгиллик беришни сўраб кўрсатув берди.
Жабрланувчи Д.Хотамова суд мажлисида, судланувчиларни иш бўйича танишини, улар билан ўрталарида бирон бир адоватлари бўлмаганлиги, 2018 йил 30 август куни соат 1510ларда турмушга чиққан қизини уйига бориш учун савдо дукондан нарсалар олишга келишга ўғли билан кетаётган вақтида бир бош сигири билан бузоқчаси дарахт тагида турганлигини кўрганлигини, орадан ярим соатлар ўтиб уйига қайтиб келаётганида уйи олдидаги дарахт тагида бир бош сигирини кўрганлигини, лекин бузоқчасини кўрмаганлигини, уни шу атрофдан қидириб топаолмагач бу ҳақда эртаси куни туман ИИБга ариза билан мурожаат қилганлигини ва ИИБ ходимларини томонидан судланувчи А.Аминов ва Х.Халиловлар ўғирлаб олиб кетишганлигини аниқлаб, унга бир бош бузоғи қайтарилганлиги сабабли унинг судланувчиларга нисбатан бирон бир даъвоси йўқлигини, судланувчилардан шубҳаланишига сабаб 10 кунлар олдин улар қишлоғида кўк рангли “Ваз-2106” русумли 815 рақамли автомашинада айланиб юрганлиги сабабли улардан шубҳаланиб, воқеа куни ИИБ ходимларига ушбу машина ўғирлик қилган бўлиши мумкинлигини айтиб, уйи олдида бўлган мактабга ўрнатилган кўзатув камерасини текшириб кўрганида, ҳақиқатда ушбу машинада судланувчилар улар савдо дўконга кетган вақтларда уйига келганлигини кўрганлиги ҳақида кўрсатув берди.
Жабрланувчи С.Камолова суд мажлисида, судланувчиларни иш бўйича танишини, улар билан ўрталарида бирон бир адоватлари бўлмаганлиги, 2018 йил 26 августь куни соат 1400ларда бир бош 6 ойлик бузоғи боғланган ҳолатда турганлигини, соат 1500ларда бузозоғи йўқлигини кўриб, уни қидириб топаолмагач бу ҳақда туман ИИБга ариза берганидан сўнг тергов жараёнида судланувчи ўғирлаб олиб кетганлиги аниқланиб, унга тегишли бир бош бузоғи қайтарилганлиги сабабли судланувчиларга нисбатан зарар бўйича бирон бир даъвоси йўқлиги ҳақида кўрсатув берди.
Жабрланувчи З.Авазов суд мажлисида, судланувчиларни иш бўйича танишини, улар билан ўрталарида бирон бир адоватлари бўлмаганлигини, қизини никоҳ тўйи муносабати билан икки бош майда шохли, бир бош йирик шохли чорва молларини, гарчанд кўп қаватли ўйда яшасада уйи олдида ем бериб семиртириш учун боқиб келганлигини, 2018 йил 3 август куни соат 1700ларда ишдан уйига қайтиб келганида, оила-аъзолари икки бош майда шохли моллари йўқолганлигини айтиб, уни қидириб юрганлиги сабабли уни қидириб топаолмагач бу ҳақда туман ИИБга ариза билан мурожаат қилганликларини ва тергов жараёнида ушбу ўғирликни А.Аминов содир қилганлигини билганлигини, бугунги кунда иш бўйича унга етказилган зарар тўлиқ қопланганлиги сабабли судланувчига нисбатан ҳеч қандай даъвоси йўқлиги ҳақида кўрсатув берди.
Жабрланувчи К.Эгамбердиев суд мажлисида, судланувчиларни иш бўйича танишини, улар билан илгаридан ўрталарида бирон бир адоватлари бўлмаганлиги, 2018 йил 19 август куни соат 1535ларда қурилиши тугалланмаган ер участкасида бир бош хўкизчаси ва бир бош сигиридан хабар олишга борган вақтида бир бош хўкизчасини йўқлигини кўриб, уни қидириб топаолмагач бу ҳақда туман ИИБга ариза билан мурожаат қилганлиги ва кейинчалик тергов жараёнида судланувчилар ўғирлик жиноятини содир қилганликларини билганлигини ва тергов жараёнида унга тегишли бир бош хўкизчаси қайтарилганлиги сабабли судланувчиларга нисбатан даъвоси йўқлиги ҳақида кўрсатув берди.
Жабрланувчи Э.Темиров суд мажлисида, судланувчиларни иш бўйича танишини, улар билан ўрталарида бирон бир адоватлари бўлмаганлигини, 2018 йил 30 август куни соат 1600ларда уйига қўшниси Зилола келиб қўйлари ечилиб кетганлигини айтганлиги сабабли қўйлари боғланган жойга борганида икки бош қўйлари йўқлигини кўриб, уни қидириб топаолмачга бу ҳақда туман ИИБга ариза билан мурожаат қилганлиги ва тергов жараёнида икки бош қўйларини судланувчилар А.Аминов ва Х.Халилов ўғирлаб олиб кетганлигини билганлиги, ҳозирги кунда судланувчилар ундан кечирим сўраб, унга етказилган моддий зарарларни тўлиқ қоплаб берганлиги сабабли судланувчиларга нисбатан ҳеч қандай даъвоси йўқлиги ҳақида кўрсатув берди.
Жабрланувчи М.Тилакова суд мажлисида, судланувчиларни иш бўйича танишини, улар билан илгаридан ўрталарида бирон бир адоватлари бўлмаганлигини, 2018 йил 16 август куни 5 ойлик хўкизчасини яшаш уйининг ташқарисига боғлаб қўйганлигини, тушлик вақти бўлганлигни сабабли соат 1400 дан 1600ларга қадар дам олиб ташқарига чиққанида бир бош хўкизчасини жойида йўқлигини кўриб, хўкизчасини қидириб топаолмагач бу ҳақда ИИБга ариза билан мурожаат қилганлигини ва тергов жараёнида унга тегишли хўкизчасини судланувчилар олиб кетганлиги аниқланиб, уни бир бош хўкизчаси қайтарилганлиги сабабли судланувчига нисбатан ҳеч қандай даъвоси йўқлиги ҳақида кўрсатув берди.
Жабрланувчи А.Азизов суд мажлисида, судланувчиларни иш бўйича танишини, улар билан илгаридан ўрталарида бирон бир адоватлари бўлмаганлигини, 2018 йил август ойи ўрталарида аниқ санаси ёдимда йўқлигини соат 1430ларда яшаш уйи ташқарисидаги очиқ ер майдонида боғланган ҳолатда турган йирик шохли қорамолларини орасида бўлган бир бош 7 ойлик бузоғи йўқлиги сабабли уни қидириб топаолмагч бу ҳақда ИИБга ариза билан мурожаат қилганлиги ва тергов жараёнида ушбу бир бош 7 ойлик бузоғини судланувчилар А.Аминов ва Х.Халиловлар ўғирлаб кетганлиги аниқланиб, унга тегишли бир бош бузоғи қайтарилганлиги сабабли зарар бўйича судланувчиларга нисбатан даъвоси йўқлиги ҳақида кўрсатув берди.
Жабрланувчи Х.Бердиев суд мажлисида, 2018 йил 13 август куни “Элобод капитал қурилиш” МЧЖ ҳудудида боғланган ҳолатда турган 6 ойлик хўкизчасини жойида йўқлиги сабабли уни қидириб топаолмагач бу ҳақда туман ИИБга ариза билан мурожаат қилганлигини, тергов жараёнида ушбу ўғирликни А.Аминов ва Х.Халилов содир қилганлиги аниқланиб, ўғирлаб олиб кетилган бир бош хўкизчасини қайтариб берганлигини, ҳозирги кунда унинг бир бош хўкизчаси қайтарилганлиги сабабли зарар масаласида судланувчиларга нисбатан даъвоси йўқлиги ҳақида кўрсатув берди.
Гувоҳ А.Джалилов суд мажлисида, судланувчи А.Аминов билан жазони этиш муассасасида жазо ўтаётган вақтида танишиб қолганлигини, лекин ўрталарида бирон бир адоватлари бўлмаганлиги, у 2014 йилда “Ваз-2106” русумли автомашинани сотиб олганлиги ва машина ўзини номида эканлигини, 2018 йил 15 июль куни А.Аминов билан суҳбатлашиш жараёнида унга оилавий шароити оғирлигини, пулга муҳтож бўлганлиги сабабли ўзига тегишли “Ваз-2106” русумли транспорт воситасини сотиш мақсади борлигини айтганида, А.Аминов ушбу машинани сотиб олишини айтиб, иккаласи машинасини 8.000.000 сўмга сотиб олишга келишиб, олдиндан 950.000 сўмини бериб, қолган қисимни эса бўлиб-бўлиб беришга келишганликларини, 2018 йил август ойи бошларида ғишт заводда ишлаётган вақтида А.Аминов унга бир иккита қариндошларида йирик ва майда шохли чорва моллари борлигини, уларни машина қарзи учун беришини айтганида, унинг таклифига рози бўлганлиги, 2018 йил 3 август куни соат 1700ларда А.Аминов унга телефон қилиб, уйига 2 бош қозоқи қўй олиб келганлиги ҳақида айтганлиги сабабли ўғли М.Бобоқуловга бериб кетишини айтганлигини, сўнг ушбу икки бош қўйларни Косон туманида яшовчи К.Ниякуловга 1.200.000 сўмга ҳисоблаб бергач, пулини оила-аъзолари уй-рўзғорига ишлатганлиги, 2018 йил 10 ёки 12 август кунлари соат 1700ларда А.Аминов унга қўнғироқ қилиб, бир бош бузоғи борлигини уни ҳам уйига олиб келганлигини, машина пулидан чегиришини айтганлиги сабабли унинг таклифига рози бўлиб 1.000.000 сўмга ҳисоблаб олиб қолганлиги, 2018 йил 16 август куни соат 1530 ёки 1600ларда А.Аминов унга қўнғироқ қилиб, қариндошларидан бир бош бузоқ олиб келганлигини, уни ҳам машина пулига беришини айтганлиги сабабли уни ҳам телефон орқали 1.000.000 сўмга келишиб, машина пулидан чегиришини айтганлигини, 2018 йил август ойини 17 ёки 18 кунлари яна А.Аминов қўнғироқ қилиб, қариндошларида бўлган қарзларини йиғиштириб олаётганлигини айтиб, унга бир бош хўкизчани уйига олиб келганлигини айтганлиги сабабли ушбу хўкизчасини ҳам 1.500.000 сўмга ҳисоблаб олиб қолганлиги, 2018 йил 19 август куни соат 1600-1700ларда А.Аминов унга қўнғироқ қилиб, бир бош қизғиш тусли бузоқчани уйига олиб келганини, уни ҳам машина пулидан чегириб олиб қолишини айтганлиги сабабли унинг таклифига рози бўлганлигини, ва 1.000.000 сўмга ҳисоблаб олиб қолганлиги, 2018 йил 26 август куни А.Аминов унга қўнғироқ қилиб, уйига яна бир бош қизил тусли ғўножинчани олиб келганлигини айтиб, уни ҳам 900.000 сўмга ҳисоблаб олиб қолганлиги, 2018 йил 30 август куни соат 1600 ёки 1700ларда А.Аминов унга телефон қилиб, яна 2 бош қора тусли қозоқи қўйларини танишларидан қарзи эвазига олиб келганлиги, биттаси бироз кичкина эканлигини айтганлиги сабабли иккаласи ушбу қўйларни 1.200.000 сўмга келишиб, машина пулидан чегиришини ва бир қисмини унга беришини, машинани таъмирлатишини айтганлиги сабабли унинг таклфига рози бўлиб, М.Бобоқуловга қўнғироқ қилиб, икки бош қўйларни сўйиб олиб кетишга уйига қассоб келишини ва пулини 800.000 сўмни жазони ижро этиш муассасасига олиб келиб беришини айтганлиги, шундан сўнг ўғли М.Бобоқулов икки бош қўйларни К.Ниязкуловга топшириб, ундан гўштнинг пулини олгач А.Аминов айтган жойга 800.000 сўмни ташлаб кетганлиги ва А.Аминов ушбу пулни ўзи олиб ишлатганлиги, 2018 йил 31 август куни турмуш ўртоғи Н.Ҳамраева унга  қўнғироқ қилиб, ИИБ ходимлари уйга келиб, машинани сўраб кетганлиги, машинани сотган бўлса нима сабабдан сўраётганлиги ҳақида сўраганида, ИИБ ходимлари телефон рақамига қўнғироқ қилиб, А.Аминов исмли болага машинасини сотганлигини айтиб, унинг телефон рақамини бериб, А.Аминовга қўнғироқ қилиб, ундан бирон бир одам уриб кетган ёки кетмаганлигини, нима сабабдан ИИБ ходимлари машинасини қидириб юрганлигини сўраганида, тичлик эканлигини айтганлигини ва тергов жараёнида А.Аминов ва Х.Халиловлар унинг машинасида ўғирлик жиноятларини содир этганлигини билганлигини, у умуман уларни ўғирлик қилганидан хабари бўлмаганлигини, шунингдек, А.Аминов уйига чорва молларини ўзига тегишли эканлигини айтиб олиб келганлиги ва уларни ўғли М.Бобоқулов чорва моллари савдоси билан шуғулланиб келганлиги сабабли уларни кўриб, нархини маъқул топганлиги сабабли телефон орқали савдолашганлиги, агарда шу вақтлар ушбу чорва моллари ўғирлик эканлигини билганида бу ҳақда ИИБ ходимларига хабар берган бўлиши ҳақида кўрсатув берди.
Гувоҳ Ж.Ашуров суд мажлисида, 2018 йил август ойининг ўрталарида синфдоши К.Ниязкулов унга қўнғироқ қилиб, Қарши шаҳар Арабхона маҳалласига ўзига тегишли бўлган “Москвич-412” русумли автомашинасида боришини ва у ердан икки бош қўйларни сўйиб олиб келишини, нархини эгаси билан келишганлигини, йўл кира ва хизмат ҳақини қўй эгаси беришини айтганлиги сабабли А.Джалилов билан телефон орқали гаплашганида уйида икки бош қўйлари борлигини, уларни сўйиб, уларни гўштини синфдоши К.Ниякуловни уйига олиб боришини ва кира ҳақи эвазига унга 40.000 сўм беришини айтганлиги учун рози бўлиб, шу куни соат 1800ларда К.Ниязкуловнинг шогирди У.Қудратиллаев билан А.Джалиловнинг яшаш уйидан икки бош қўйларни сўйиб гўштини тарозида тортиб, сўнг ушбу қўй гўштларини К.Ниязкуловга олиб бориб берганлигини, К.Ниязкулов эса гўштнинг пулини ҳисоблаб, А.Джалиловнинг ўғли М.Бобоқуловга бергач, М.Бобоқулов унга кира ҳақи эвазига 40.000 сўмни унга келтириб берганлиги, бундан ташқари 2018 йил 30 август куни А.Джалилов унинг қўл телефонига қўнғироқ қилиб, уйида яна икки бош қўйлари борлигини, уни ҳам сўйиб, гўштини ўртоғи К.Ниязкуловга олиб бориб беришини, кира ҳақи эвазига унга ўғли М.Бобоқулов 40.000 сўм беришини айтганлиги сабабли унинг уйидан икки бош қўйларни кеч соат 1830ларда К.Ниязкуловнинг шогирди У.Қудратиллаев билан сўйиб, К.Ниязкуловга олиб борганларида, К.Ниязкулов қўйларни гўштини ҳар бир килограммини 30.000 сўмдан ҳисоблаб сотиб олганлигини ва пулини М.Бобоқуловга санаб бергач, М.Бобоқулов унга кира ҳақи эвазига 40.000 сўм пул берганлиги, лекин судланувчлар А.Аминов ёки Х.Хлиловни умуман кўрмаганлиги ва қўйлар ўғирлик эканлигини билмаганлиги ҳақида кўрсатув берди.
Гувоҳ К.Ниязкулов суд мажлисида, судланувчилар А.Аминов ва Х.Халилов ҳамда маҳкум А.Джалиловни иш бўйича танишини, улар билан илгаридан ўрталарида бирон бир келишмовчиликлари бўлмаганлиги, ўзи Косон туманида қассобхонасида қассобчилик билан шуғулланиб келишини, 2018 йил август ойида маҳалладоши А.Нусратов унга қўнғироқ қилиб, бирга жазо ўтаётган маҳкум А.Джалиловни таништириб, уни уйида икки бош қўйлари борлигини, уларни сотмоқчи эканлигини айтганида, унга қўйининг ҳар бир килограмм гўштини 32.000 сўмдан, каттароқ бўлса, 30.000 сўмдан сотиб олишга келишиб, икки бош қўйларини шогирди У.Қудратиллаев синфдоши Ж.Ашуровнинг машинасида бориб сўйиб олиб келганлигини ва гўштини тарозига тортганида 46 килограммни ташкил қилганлиги сабабли А.Джалиловнинг ўғли М.Бобоқуловга 1.500.000 сўм пул берганлиги, 2018 йил 30 август куни яна А.Джалилов унга қўнғироқ қилиб, икки бош қўйларини сотиб олишини илтимос қилганлиги сабабли ушбу қўйларини ҳам кўриб, ҳар бир килограммини 30.000 сўмдан ҳисоблаб, 1.200.000 сўмга сотиб олиб, пулини А.Джалиловни ўғли М.Бобоқуловга бериб юборганлиги, лекин ўзи ушбу қўйларни ўғирлик эканлигини билмаганлигини, ўғирлик эканлигини билганида, бу ҳақда ҳуқуқни муҳофаза қилувчига органларга мурожаат қилган бўлиши ҳақида кўрсатув берди.
Судланувчи А.Аминов ва Х.Халиловларнинг айби, ўзларининг айбларига иқрор ва пушаймонлик билдириб берган кўрсатувларидан ташқари, жабрланувчилар ва гувоҳларнинг кўрсатувлари, иш материаллари, хусусан жабрланувчиларнинг туман ИИБ бошлиғи номига ёзган аризалари, воқеа жойини кўздан кечириш баённомалари, нарсани таниб олиш, шахсни фотосуратдан таниб олиш юзасидан тузилган баённомалар, унга илова фотосуратлар, нарсани ашёвий далил деб эътироф этиш ҳақида қарор ҳамда жиноят ишида мавжуд бўлган бошқа ҳужжатлар билан тўлиқ исботини топган деб ҳисоблайди.
Суд, юқорида келтирилган далилларни муҳокама қилиб, иш бўйича аниқланган ҳақиқий ҳолатлар ва мавжуд кўрсатмалардан, Ўзбекистон Республикаси Олий суди Пленумининг 2018 йил 24 августдаги “Далиллар мақбуллигига оид жиноят-процессуал қонуни нормаларини қўллашнинг айрим масалалари тўғрисида”ги қароридаги тушунтиришларидан келиб чиқиб, суд уларни тўлиқ асосли ва холисона деб баҳолаб, судланувчининг айбини тасдиқланган деб ҳисоблайди.
Суд, дастлабки тергов органи томонидан судланувчи А.Аминов ва Х.Халиловларнинг хавфли рецидвист бўлгани ҳолда, олдиндан ўзаро жиноий тил бириктириб, бир гуруҳ бўлишиб, ўғирлик яъни ўзганинг мол-мулкини яширин равишда талон-торож қилишда ифодаланган жиноий ҳаракатлари Ўзбекистон Республикаси Жиноят кодекси 169-моддаси 
3-қисмининг “а” банди билан тўғри квалификация қилинган деган хулосага келди.
Суд, судланувчи А.Аминов ва Х.Халиловларга нисбатан жазо тайинлаш масаласини муҳокама қилиб, Ўзбекистон Республикаси Жиноят кодексининг 7-моддасида “Жиноят содир этган шахсга нисбатан ахлоқан тузалиши ва янги жиноят содир этишнинг олдини олиш учун зарур ва етарли бўлган жазо тайинланиши ёки бошқа ҳуқуқий таъсир чораси қўлланилиши кераклиги” белгиланган.
Шу Кодекснинг 8-моддасида жиноят содир этишда айбдор бўлган шахсга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбнинг ва шахснинг ижтимоий хавфлилик даражасига мувофиқ бўлиши кераклиги кўрсатилган.  
Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарорининг 1-бандидаги “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилиши лозим”лиги, шу Қарорнинг 3-бандидаги “Жиноят кодексининг 8,54-моддалари мазмунига кўра жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши керак”лиги, ҳақида тушунтириш берилган.
Суд, судланувчи А.Аминовга жазо тайинлашда унинг айбига тўлиқ иқрор ва чин кўнгилдан пушаймонлигини ва жабрланувчиларга етказилган моддий зарарлар тўлиқ қопланганлиги сабабли уларнинг судланувчиларга нисбатан даъвоси йўқлигини жазосини енгиллаштирувчи ҳолат сифатида, илгари ҳам қасддан жиноят содир этган бўлиб, яна қасддан жиноятлар содир этганлигини жазосини оғирлаштирувчи ҳолат сифатида баҳолаб, бироқ, гарчанд судланувчи А.Аминов илгари судланиб, жазо ўтаётган бир пайтда қасддан янги жиноят содир этган бўлса-да, содир қилган жиноий қилмишидан чин кўнгилдан пушаймон бўлиб, жабрланувчилардан кечирим сўраб, уларга етказилган моддий зарарларни тўлиқ қопланганлиги ва жабрланувчиларнинг унга нисбатан даъвоси йўқлигини инобатга олиб, Ўзбекистон Республикаси Жиноят кодекси инсонпарварлик ва одиллик тамоиллари ва Олий Суд Пленуми тушунтиришларидан келиб чиққан ҳолда, у айбли топилаётган модда санкциясига кўрсатилган, озодликдан маҳрум қилиш жазоси тайинлашни, А.Аминовга муқаддам жиноят ишлари бўйича Шаҳрисабз туман судининг 2017 йил 11 январдаги ҳукмига кўра тайинланиб ўталмасдан қолган 7 ой 8 кун озодликдан маҳрум қилиш жазоси муддатини Ўзбекистон Республикаси Жиноят кодекси 
60-моддасига асосан мазкур ҳукм юзасидан тайинланган жазога қисман қўшиш йўли билан узил-кесил озодликдан маҳрум қилиш жазоси тайинлашни, жазони қаттиқ тартибли колонияларда ўтаттиришни белгилашни, жазо муддатини 2018 йил 2 сентябрь кунидан бошлаб ҳисоблашни, эҳтиёт чорасини аслича қамоқда қолдиришни лозим топди.
Суд, судланувчи Х.Халиловга жазо тайинлашда унинг айбига тўлиқ иқрор ва чин кўнгилдан пушаймонлигини ва жабрланувчиларга етказилган моддий зарарлар тўлиқ қопланганлиги сабабли уларнинг судланувчиларга нисбатан даъвоси йўқлигини жазосини енгиллаштирувчи ҳолат сифатида, илгари ҳам қасддан жиноят содир этган бўлиб, яна қасддан жиноятлар содир этганлигини жазосини оғирлаштирувчи ҳолат сифатида баҳолаб, бироқ, гарчанд судланувчи Х.Халилов илгари судланиб, жазо ўтаётган бир пайтда қасддан янги жиноят содир этган бўлса-да, содир қилган жиноий қилмишидан чин кўнгилдан пушаймон бўлиб, жабрланувчилардан кечирим сўраб, уларга етказилган моддий зарарларни тўлиқ қопланганлиги ва жабрланувчиларнинг унга нисбатан даъвоси йўқлигини инобатга олиб, Ўзбекистон Республикаси ЖКнинг инсонпарварлик ва одиллик тамоиллари ва Олий Суд Пленуми тушунтиришларидан келиб чиққан ҳолда, у айбли топилаётган модда санкциясига кўрсатилган, озодликдан маҳрум қилиш жазоси тайинлашни, Х.Халиловга муқаддам жиноят ишлари бўйича Қарши туман судининг 2016 йил 1 июндаги ҳукмига кўра тайинланиб ўталмасдан қолган 1 йил 5 ой 1 кун ахлоқ тузатиш ишлари жазо муддатини Ўзбекистон Республикаси Жиноят кодекси 60-моддасига асосан мазкур ҳукм юзасидан тайинланган жазога қисман қўшиш йўли билан узил-кесил озодликдан маҳрум қилиш жазоси тайинлашни, жазони қаттиқ тартибли колонияларда ўтаттиришни белгилашни, жазо муддатини 2018 йил 2 сентябрь кунидан бошлаб ҳисоблашни, эҳтиёт чорасини аслича қамоқда қолдиришни лозим топди.
Суд, ашёвий далил масаласини муҳокама қилиб, ашёвий далил – ҳозирги кунда Қашқадарё вилоят ИИБнинг депозит ҳисоб рақамида сақланаётган ва А.Аминовнинг уйи ва чўнтагидан тегишли тартибда ҳужжатлаштириб олинган 361.000 сўм жиноят оқибатида топилганлигини инобатга олиб, давлат фойдасига мусодара қилишни;
шунингдек, суд ашёвий далил тариқасида олиниб, ҳозирги кунда вақтинча сақлаш учун Қарши туман ИИБ маъмурий биносида сақланаётган, Х.Сулайманова номидаги суд-автотехника экспертизаси Қашқадарё филиали томонидан 7.650.000 сўмга баҳоланган, 1974 йилда ишлаб чиқарилган ва А.Джалиловни шахсида бўлган, давлат рақами 70 H 815 NA “Ваз-2106” русумли транспорт воситаси орқали ўғрилик жиноятини содир этиб, автомашинадан жиноят қуроли сифатида фойдаланилганлигини эътиборга олиб, Ўзбекистон Республикаси Олий суди Пленумининг 2012 йил 13 декабрдаги “Жиноят ишлари бўйича ашёвий далилларга оид қонунчиликни қўллашнинг айрим масалалари тўғрисида”ги 17-сонли Қарори тушунтиришларига риоя қилиб, Ўзбекистон Республикаси ЖПКнинг 211-моддаси тартибида, жиноят қуроли сифатида давлат фойдасига мусодара қилишни, фуқаро А.Джалиловнинг судланувчи А.Аминов ва Х.Халиловлардан автомашина қийматини ундириш бўйича фуқаролик ишларини судда юритиш тартибида қайта талаб қилиш (регресс) тартибида даъво қилиш ҳуқуқини очиқ қолдиришни;
ашёвий далил – Қарши туман ИИБ ашёвий далиллар сақлан хонасида сақланаётган, 175 см. узунликдаги ипни тегишли тартибда йўқ қилишни;
ашёвий далил – жабрланувчи Д.Хотамовага тегишли бўлган 1 бош қора рангли бузоқ, жабрланувчи К.Эгамбердиевга тегишли 1 бош сариқ-қизил рангли хўкиз, жабрланувчи А.Азизовга тегишли 1 бош қора рангли бузоқ, жабрланувчи М.Тилаковага тегишли 1 бош қизғиш рангли бузоқ, жабрланувчи Х.Бердиевга тегишли 1 бош қизил рангли бузоқ ва жабрланувчи С.Камоловага тегишли 1 бош малла рангли, танасининг турли жойларида оқ доғлари мавжуд бўлган бузоқлар тилхат орқали жабрланувчиларнинг ўзларига қайтарилганлигини қайд қилишни;
ашёвий далил – айбланувчиларнинг кўрсатувлари ҳодиса жойида текшириш тергов ҳаракатлари видеотасвирга туширилган 1 дона “DVD” дискни жиноят иши билан бирга сақлашни лозим топди.
Шунингдек, суд иш бўйича етказилган зарар масаласини муҳокама қилиб, жабрланувчилар томонидан уларга тегишли чорва моллари тўлиқ қайтарилиб, етказилган моддий зарар қопланганлиги ҳақида кўрсатув бериб, ариза тақдим этганликлари сабабли жабрланувчиларга етказилган моддий зарарлар тўлиқ қопланганлигини қайд қилишни лозим топди.
Ўзбекистон Республикаси Жиноят-процессул кодекси 454-457, 460, 462, 463, 465-468, 471-473-моддаларига биноан суд:

Ҳ У К М    Қ И Л Д И :

Судланувчи Аминов Ахмаджон Хамракулович (Aminov Axmadjon Xamrakulovich) Ўзбекистон Республикаси Жиноят кодекси 169-моддаси 
3-қисмининг “а” бандида назарда тутилган жиноятни содир қилганликда айбли деб топилсин.
Унга Ўзбекистон Республикаси Жиноят кодекси 169-моддаси
3-қисмининг “а” банди билан 5 (беш) йил 1 (бир) ой муддатга озодликдан маҳрум қилиш жазоси тайинлансин.
Унга мазкур ҳукм бўйича тайинланган жазога жиноят ишлари бўйича Шаҳрисабз туман судининг ҳукми билан тайинланиб, ўталмасдан қолган 7 (етти) ой 8 (саккиз) кун озодликдан маҳрум қилиш жазоси муддати Ўзбекистон Республикаси Жиноят кодекси 60-моддаси тартибида қисман қўшиш йўли билан узил-кесил 5 (беш) йил 3 (уч) ой муддатга озодликдан маҳрум қилиш жазоси тайинлансин.
Жазо қаттиқ тартибли колонияларда ўтаттирилсин. Жазо муддати 2018 йил 2 сентябрь кунидан бошлаб ҳисоблансин.
Эҳтиёт чораси аслича қамоқда қолдирилсин.

Судланувчи Халилов Хуршид Акмалович (Xalilov Xurshid Akmalovich) Ўзбекистон Республикаси Жиноят кодекси 169-моддаси 
3-қисмининг “а” бандида назарда тутилган жиноятни содир қилганликда айбли деб топилсин.
Унга Ўзбекистон Республикаси Жиноят кодекси 169-моддаси
3-қисмининг “а” банди билан 5 (беш) йил муддатга озодликдан маҳрум қилиш жазоси тайинлансин.
Унга мазкур ҳукм бўйича тайинланган жазога жиноят ишлари бўйича Қарши туман судининг ҳукми билан тайинланиб, ўталмасдан қолган 1 (бир) йил 5 (беш) ой 1 (бир) кун ахлоқ тузатиш ишлари жазо муддати Ўзбекистон Республикаси Жиноят кодекси 60-моддаси тартибида қисман қўшиш йўли билан узил-кесил 5 (беш) йил 1 (уч) ой муддатга озодликдан маҳрум қилиш жазоси тайинлансин.
Жазо қаттиқ тартибли колонияларда ўтаттирилсин. Жазо муддати 2018 йил 2 сентябрь кунидан бошлаб ҳисоблансин.
Эҳтиёт чораси аслича қамоқда қолдирилсин.
Ашёвий далил – ҳозирги кунда Қашқадарё вилоят ИИБнинг депозит ҳисоб рақамида сақланаётган ва А.Аминовнинг уйи ва чўнтагидан тегишли тартибда ҳужжатлаштириб олинган 361.000 сўм давлат фойдасига мусодара қилинсин.
Ашёвий далил тариқасида олиниб, ҳозирги кунда вақтинча сақлаш учун Қарши туман ИИБ маъмурий биносида сақланаётган, Х.Сулайманова номидаги суд-автотехника экспертизаси Қашқадарё филиали томонидан 7.650.000 сўмга баҳоланган, 1974 йилда ишлаб чиқарилган ва А.Джалиловни шахсида бўлган, давлат рақами 70 H 815 NA “Ваз-2106” русумли транспорт воситаси Ўзбекистон Республикаси ЖПКнинг 211-моддаси тартибида, жиноят қуроли сифатида давлат фойдасига мусодара қилинсин.
Фуқаро А.Джалиловнинг судланувчи А.Аминов ва Х.Халиловлардан автомашина қийматини ундириш бўйича фуқаролик ишларини судда юритиш тартибида қайта талаб қилиш (регресс) тартибида даъво қилиш ҳуқуқи очиқ қолдирилсин.
Ашёвий далил – Қарши туман ИИБ ашёвий далиллар сақлаш хонасида сақланаётган, 175 см. узунликдаги ипни тегишли тартибда йўқ қилинсин.
Ашёвий далил – жабрланувчи Д.Хотамовага тегишли бўлган 1 бош қора рангли бузоқ, жабрланувчи К.Эгамбердиевга тегишли 1 бош сариқ-қизил рангли хўкиз, жабрланувчи А.Азизовга тегишли 1 бош қора рангли бузоқ, жабрланувчи М.Тилаковага тегишли 1 бош қизғиш рангли бузоқ, жабрланувчи Х.Бердиевга тегишли 1 бош қизил рангли бузоқ ва жабрланувчи С.Камоловага тегишли 1 бош малла рангли, танасининг турли жойларида оқ доғлари мавжуд бўлган бузоқлар тилхат орқали жабрланувчиларнинг ўзларига қайтарилганлиги қайд қилинсин.
Ашёвий далил – айбланувчиларнинг кўрсатувлари ҳодиса жойида текшириш тергов ҳаракатлари видеотасвирга туширилган 1 дона “DVD” дискни жиноят иши билан бирга сақлансин.
Жабрланувчиларга иш бўйича етказилган моддий зарарлар тўлиқ қопланганлиги қайд этилсин. 
Ҳукмдан норози тарафлар ҳукм эълон қилинган кундан бошлаб ўн сутка муддат ичида, судланувчилар ва жабрланувчилар ҳукм нусхасини олган кундан бошлаб шу муддатда, шу суд орқали жиноят ишлари бўйича Қашқадарё вилоят судига апелляция тартибида, ўн сутка муддат ўтганидан сўнг кассация тартибида шикоят, прокурор протест келтиришга ҳақлидир.


Раислик қилувчи:								 Ф.Чориев

